
Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 

doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 

doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. This article examines ethnic names in medieval written sources and demonstrates their significance 
inthe study of the ethnic history of the Uzbek people. In it, the author analyzed the etymology of ethnonyms 
characteristic of different periods of our people's history. The article also shows that many place names on the 
territory of Uzbekistan are based on the names of a particular tribe, which serve as an important source for 

OʻRTA ASRLAR YOZMA MANBALARIDAGI ETNIK NOMLAR 

Abdullaev Ulugʻbek Saydanovich 
Andijon davlat texnika instituti professori, 
tarix fanlari doktori 

Annotatsiya. Ushbu maqolada oʻrta asr mahalliy yozma manbalardagi etnik nomlar  oʻrganilgan va ularni oʻzbek 
xalqining etnik tarixini oʻrganishdagi ahamiyatini koʻrsatib berilgan. Muallif unda xalqimiz tarixining turli 
davrlariga xos etnonimlar etimologiyasini, tahlil qilgan. Shuningdek, maqolada muallif Oʻzbekiston hududidagi 
juda koʻp joy nomlari u yoki bu urugʻ-qabilani nomi asosida paydo boʻlganligi koʻrsatilgan, ular xalqimiz va boshqa 
qardosh xalqlar tarixini oʻrganishda muhim manba boʻlib xizmat qilishini taʼkidlaydi. 

Kalit soʻzlar: etnonim, etnik tarix, etnogenez, etnos, etnik birlik, etnotoponim, joy nomlari, oʻzbek, tarixiy manba. 

DOI: https://doi.org/10.47390/SPR1342V5SI5Y2025N01  

KIRISH 

Etnonim yunoncha etnos (ἔθνος — ethos) – “xalq” va onim-“nom” soʻzlaridan tarkib 

topgan boʻlib, “xalqni nomi” maʼnosini bildiradi.[1;6] Etnonimlarni oʻrganish juda muhim ilmiy 

ahamiyatga ega. Negaki, har bir etnonim, avvalo,  axborot tashuvchi hisoblanadi. Etnos nomida 

qaysidir darajada ushbu xalqning etnogenezi, etnik tarixi, totemi va ijtimoiy turmushining 

ayrim jihatiga oid maʼlumotlar oʻz aksini topgan  boʻlishi mumkin. 

ADABIYOTLAR TAHLILI VA METOD 

Uzoq etnik jarayonlar natijasida shakllangan oʻzbek xalqi oʻrta asrlarda oʻz tarkibiga juda 

koʻplab etnik komponentlarni birlashtirgan. Uning etnik tarkibida tarixiy taraqqiyotning turli 

davrlarida kelib qoʻshilgan  urugʻ-qabilalar mavjud edi. Oʻzbek xalqi etnik tarkibiga qoʻshilgan 

ushbu urugʻ-qabilalar oʻz nomlari (etnonimlari)ga ega edilar. 

https://doi.org/10.47390/SPR1342V5SI5Y2025N01

MUHOKAMA 

Oʻzbek urugʻ-qabilalari haqida gapirganda ushbu etnonimlar qayd qilingan bir qator 

yozma manbalarga toʻxtalib oʻtish maqsadga  muvofiq. Bunday etnonimlar aks etgan yozma 

manbalar ichida mahalliy mualliflar tomonidan yozib qoldirilgan ishlarning  ahamiyati katta. 

Mazkur yozma manbalarning aksariyati oʻrta asrlarning turli davrlarida  turkiy yoki fors 

tillarida yozilgan. Odatda ular biror bir hukmdorning topshirigʻi asosida yozilgan boʻlib, ularda 

ushbu hukmdor mansub boʻlgan urugʻ-qabilalarning yoki u hukmdorlik qilayotgan davlat 

hududidagi aholining etnik tarkibi aks etgan boʻladi. Bular ichida “Majmuʼa at-tavorix” 

(“Tarixlar majmuasi”), “Tarixi Abulxayrxoniy”, “Tuxfat ul-tavorixixoniy” (“Xonning tarixdan 

tuhfasi”), “Nasabnomayi oʻzbek” (“Oʻzbeklarning nasab kitobi”), “Asomiyi navadu du firkayi 

oʻzbek” (“92 oʻzbek qabilasining nomlari”) kabi yozma manbalarda oʻzbek urugʻ-qabilalarining 

nomlari (etnonimlari) nomma-nom sanab oʻtiladi. XVI asrda yozilgan muarrix Sayfuddin 

Axsikatiy qalamiga  mansub “Majmuʼ at-tavorix” (“Tarixlar majmuasi”) asarida quyidagi 92 

qavmning roʻyxati keltirilgan: ming, yuz, qirq, jaloyir, saroy, qoʻngʻirot, olchin, argʻin, nayman, 

qipchoq, qalmoq, chaqmoq, qirgʻiz, qarliq, turk, turkman, boyovut, burlayn, shamarchiq 

(samarchiq), kabasha, nujin, kelachi, kilamish, burat, ubrat (uyrat), qiyot, xitoy, qangʻli, uryuz, 

junalachi, kuchi, oʻtarchi, fulodchi, jiyit, juyit, chulchit, turmovit, uymovut, orlot, kerint, oʻngʻut, 

tangʻut, mangʻit, jalovut, mamasit, markit, burkut, qiyot, quralash, oʻgʻlon, qari, arab, ilachi, 

jabrugʻon, qishliq, giray, doʻrmon, tobin, tama, ramadan, uyshun, badiy, xofiz, avirchi, jurot, 

totor, yurgʻa, batosh, qavchin, tuboyi, tilav, kordori, sayhiyon, kirgʻin, shirin, chimboy, chexilkas, 

uygur, anmor, yobu, targʻil, turgʻoq, tayit, koʻxat, faxir, koʻjalik, shavron (savron), darajot, kimot, 

shijoat, avgʻon. [2;110-113] “Tarixi Abulxayrxoniy” nomli asar Shayboniy Abdullatif sulton 

hukmronligi (1540-1551 yillarda Samarqand xoni) davrining boshlarida Maʼsud ibn Usmon 

Koʻhistoniy tomonidan yozilgan. Bu asarda XVI asrda Shayboniyxon bilan birga 

Movoraunnahrga koʻchib kelgan burqut, doʻrmon, iyjon, kenagas, qiyot, qoʻngʻirot, qushchi, 

kurlovut, masit, tuboyi, uyshin, kosonboyli, kudagʻay, mangʻit, muluj, uygʻur, nayman, chimboy, 

qorliq, yonqojer, nukuz, timat, tuman-ming, oʻtarchi qavmlarining nomlari keltirilgan. 

[3;261]“Tuxfat ul tavorixi xoniy” (“Xonning tarixdan tuhfasi”) nomli asar Qoʻqonlik tarixchi 

mulla Avaz Muhammad Attor (XIX asr) tomonidan yozilgan. Ushbu asarda 92 oʻzbek qavmiga 

doir quyidagi etnonimlar keltirilgan: ming, qirgʻiz, yuz, qirq, oʻngjot, jaloir, qoʻngʻirot, olchin, 

argʻin, nayman, qipchoq, chaqmoq, burlot, simirchiq, bulotjib, qatagʻon, qilachi, kenagas, 

buyrak, uyrost, qiyot, xitoy, qangli, avar, jubalachi, toʻychi, buyut, jiyit, chulchit, uymovut, orloy, 

kerait, ungut,tangʻut, mangʻit, choljut, masit, markit, burkut, qiyot, quralas, oʻqalon, qari, arab, 

ilochi, jaburgʻon, qishliq, giray, turkman, doʻrmon, tobin, tama, ramadon, mitan, uyshun, buriya, 

xofiz, uyurchi (avirchi), juyrat, bidoy, baosh, totor, boshqir (boshqird), sulduz, azoq, qalmoq, 

qoraqalpoq, sanuvodon, tuboyi, tilov, girodi, saxtiyon, 11№ 1 (1) 2024 qirgʻin, shirin, oʻgʻlon, 

qurlot, bagʻlon, chimboy, chilkas, uyg‘ur, arnomor, yobgʻu, torgʻil, turgʻon, kuxat, major, koʻjalik, 

sarvon baxrin. [4;210213] “Nasabnomayi oʻzbek” (“Oʻzbeklarning nasab kitobi”) bori-yoʻgʻi ikki 

varoq (4 bet)dan iborat boʻlib, boshqa kitoblarda, chunonchi Maxdumi Aʼzam Kosoniyning 

(1462-1542) “Tanbeh as-salotin”, “Risolayi zikr”, “Silsilat as-siddiqin”, “Risolayi batixiya” va 

boshqa asarlar bilan bir muqovada jamlangan. Ushbu yozma manbada ham 92 oʻzbek 

urugʻlarini nomlari sanab oʻtilgan. Chunonchi, ming, yuz, qirq, oʻzbek, oʻn qajot, jaloir, saroy, 

qoʻngʻirot, olchin, argʻin, nayman, qipchoq, chaqmoq, azak, qalmoq, torliq, tudak, burloq, 

samarchiq, qibchoq, kelachi, qinakash, buyrak, urot, qiyot, xitoy, tunidi, uzjulachi, qoychi oʻtaji, 

bulotchi, juyut, job, chulchut, buymovut, orlot, kerait, oʻnguat, tangʻut, manbut, chilchuvit, 

meset, markit, burqut, kuvlas, oʻqalan, qori, arab, ilochi, juburgʻan, tishlik, keray, turkman, 

doʻrmon, tobin, tama, ramadan, quytan, uyshin, badoyi, xofiz, qirgʻiz, mojor koʻchalik, savron, 

baxrin, oʻyris, jubrot, biday, tatar, tabash, michroq, suldus, tuboyi, tilov, kirdor, baktiya, qarqin, 

shirin, oʻgʻlon, qurlaot (qurlovut), bagʻlon, chinboy, chexilkas, uygʻur, agar, yobu, targʻil, turkan, 

kohat. [5;58-63] “Asomiyi navadu du firqayi oʻzbek” (“92 oʻzbek qabilasining nomlari”) nomli 

asar Sulton Muhammad ibn Darvish Muhammad al-Balxiy qalamiga mansub. Bu asar ham oʻsha 

davrda yozilgan boshqa asarlar bilan birga muqovalangan. Ushbu asarda 92 oʻzbek qavmining 

roʻyxati quyidagi tartibda berilgan: yuz, qirq, oʻng, unkajot, jaloir, saroy, xitoy, nayman, qipchoq, 

chaqmoq, oʻrmoq, tudaq (tugʻdaq), boʻston, samarchiq, qalmoq, qorliq, qatagʻon, arlot, argʻin, 

barlos, boʻytay, kenagas, kelachi, buyrak, oʻyrat, qiyot, qoʻngʻirot, qangli, oʻz, jilovchi, jusulovchi, 

qoji (xoji), oʻtarchi, qirlovchi, juyut (jiyut), jid, chulchut (chulchit), buyozit, uymovut, kerayit, 

bagʻlon, langʻit, langʻut, mangʻit, merki, burkut, modi, qiyot, oʻqalon, olchin, qori, gʻarib, 

shibirgʻon, qishliq, turkman, doʻrmon, taban, tam, tobin, ramadan, miton, uyshun, boʻsa, xaft, 

qirgʻiz, totor, bochqir, sulduz, kelovchi, dujor, jurat, badayi, oʻgʻlon, kuryuvut, chimboy, maxdi, 

chilkas, uygʻur, farkon, nukus, qora tushlub, yobu, torgʻil, koʻxat, shuron, shirin, tama, baxrin, 

kiray, sathiyon, toʻgʻal, qoyon. [6;262] Koʻrib chiqilgan yozma manbalarda deyarli bir xil oʻzbek 

urugʻ-qabilalarning nomlari keltirilgan. Faqat ayrim tafovutlar mavjud.Yana shuni aytish 

oʻrinliki, ushbu etnonimlarning ayrimlari boshqa turkiy xalqlarning chunonchi, qirgʻiz, qozoq, 

qoraqalpoq, uygʻur, turkman, boshqird va boshqalarning etnik tarkibida ham uchraydi. 

Har qanday etnonimning oʻz maʼnosi bor. Baʼzi bir etnonimlar juda qadimiy soʻzlar 

boʻlganligidan maʼnosini tushunish qiyin. Odatda xalqlar, millatlar, shuningdek, qabilalar, yirik 

urugʻlarning nomlari qadimiy boʻladi. Taʼkidlash joizki, qirgʻiz, qozoq kabi millat nomlari, 

qoʻngʻirot, mitan, qangli, qipchoq, uyshun, qorluq, xalaj kabi urugʻ-qabila nomlari haqida 

bugungi kunda bir qancha fikr-mulohazalar bildirilgan boʻlsada, bu etnonimlarning maʼnosi 

hozirgacha uzil-kesil hal qilinmagan. Masalan, qirgʻiz -“qirq-qiz”, qozoq-“qochoq”, metan 

“moʻytan” (serjun), qangli-qanqli (aravali), qarluq-“qorliq”(qorda qolgan), xalaj-“qol och” (och 

qolgan), qalmoq-“chetda qolgan” (islom diniga kirmay qolgan) maʼnoni bildiradi, deb tushunish 

bu hali ushbu etnoslarni nomini (etnonimini) maʼnosini toʻla hal qilindi, degani emas. 

Etnonimlarni oʻrganish juda muhim ilmiy ahamiyatga ega. Negaki, har bir etnonim, avvalo, 

axborot tashuvchi hisoblanadi. Etnos nomida qaysidir darajada ushbu xalqning etnogenezi, 

etnik tarixi, totemi va ijtimoiy turmushining ayrim jihatiga oid maʼlumotlar oʻz aksini topgan 

bo‘lishi mumkin.Har bir xalq etnonimlarining oʻz tarixi boʻladi. Etnonimlar tarix taqozosi bilan 

vujudga keladi va etnogenetik jarayonlarda paydo boʻladi, vaqti kelib yoʻq boʻlib ketadi ham. 

Jonivorlar, xususan, uy hayvonlari nomi bilan atalgan etnonimlar eng qadimiydir. Ular ibtidoiy 

davrda paydo boʻlgan. Maʼlumki, koʻplab urugʻlarning muqaddas hayvon 12№ 1 (1) 2024 

(totem-ongon)lari boʻlib, urugʻdoshlar oʻzlarini shu hayvonlardan tarqalganmiz, deb 

hisoblaganlar. Masalan, jilondi (ilonli), kulon, oqboʻra (bichilmagan oq tuya), qargʻa, echki, 

shular jumlasidandir. 

Koʻpgina etnonimlar urugʻ-aymoq tamgʻasi nomi bilan atalgan. Oʻtmishda har bir 

urugʻning oʻz tamgʻasi boʻlgan. Yaʼni chorva hayvonlariga boshqalarnikidan ajralib turish uchun 

tamgʻa bosib qoʻyganlar. Koʻpgina tamgʻalar uy-roʻzgʻor asboblari shaklida boʻlgan. Masalan, 

bolgʻali, kosovli, sirgʻali, taroqli, qirgʻili kabi urugʻlar nomi yozma manba va toponimlarda koʻp 

uchraydi. Kishi ismi bilan bogʻliq etnonimlar ham koʻp uchraydi, chunonchi boʻronboy, jalmat, 

chigʻatoy shular jumlasidandir. Joy nomlaridan kelib chiqqan etnonimlar ham bor: beshqoʻton, 

buloqboshi, soyliq, urganjiy, qayirma, qorabuloq va boshqalar.  

Oʻzbek etnonimlari ichida biror kasb-hunar nomi bilan yuritiladigan etnonimlar ham 

qayd qilinadi. Chunonchi, qirsadoq (sadoq-oʻqdan), iyarchi (egarchi-egar yasovchi), sayot 

(sayyod-ovchi), mirishkor va boshqalar. Oʻzbek xalqining etnik tarixini oʻrganishda 

etnotoponimlarning ham ahamiyati juda katta. Oʻtmishda biror bir etnos (urugʻ, qabila yoki 

elat) nomini maʼlum bir joy nomida saqlanib qolishidan etnotoponimlar hosil boʻladi. 

XX asr boshlariga kelib Oʻzbekiston hududidagi koʻplab aholi yashash joylari (qishloq va 

ovullar) urugʻ-qabila va elatlar nomi bilan atalar edi. Bunday etnotoponimlar bir necha davr 

mobaynida etnik jamoalarning ijtimoiy-siyosiy va iqtisodiy hayot faoliyati bilan bogʻliq holda 

paydo boʻlgan. Ularning aksariyati azaliy chorvador urugʻ-qabilalarni oʻtroqlashishi yoki bu 

yerga koʻchib kelgan migrantlarni joylashib qolishi natijasida paydo boʻldi. Oʻtroqlashgan 

koʻchmanchi va yarim koʻchmanchi urugʻ-qabilalar hamda koʻchib kelgan elatlar aholi 

manzilgohlarini tashkil qilib, uni o‘z etnonimlari bilan ataganlar. Oʻtroqlashayotgan 

koʻchmanchi va yarim koʻchmanchi urugʻ-qabilalar hamda koʻchib kelgan elatlar oʻz aholi 

manzillarini tashkil qilar ekanlar, odatda unga oʻz xalqi nomini bergan. Oʻzbekiston 

etnotoponimlari tadqiqotchilar tomonidan oʻrganilgan va oʻrganilmoqda. Bunda olimlar 

koʻproq dala materiallari va statistik maʼlumotlardan foydalanadilar. 1900-yilda Zarafshon 

vodiysida roʻyxatga olingan 2800 dan ortiq qishloqlarning qariyb uchdan bir qismi 

etnotoponimlar, yaʼni urug‘-aymoq nomlari bilan atalgan. [7;170-314] 

Fargʻona vodiysi etnotoponimlari ham turli davr statistik materiallarida aks etgan boʻlib, 

ular etnograf olima S.S.Gubaeva tomonidan yaxshi oʻrganib chiqilgan.S.S.Gubayeva juda koʻp 

qishloqlarning nomi urugʻ-qabilalar nomidan tashkil topganligini yozadi. Masalan, Namangan 

viloyatidagi 178 ta aholi punktlarining 59 tasi yoki jami qishloqlarning 33% yoki birgina 

Andijon shahridagi 80 ta mahallani 16 tasi etnonimlar asosida tashkil topganligi ushbu 

tadqiqotchi tomonidan koʻrsatib oʻtilgan. [8;17-28] Nayman, Boʻston, Mangʻit, Qondi, Koʻgʻay, 

Elaton, Turk, Beshbola, Qoʻngʻirot, Qashqarqishloq, Sulduz, Tojik, Baliqchi, Kenagas, Saroy, 

Qipchoq kabilar Fargʻona vodiysidagi eng koʻp tarqalgan etnotoponimlar hisoblanadi. 

XULOSA 

Xullas, etnotoponimlar mintaqamiz xalqlarini, xususan, oʻzbek xalqi etnogenezi va etnik 

tarixini oʻrganishda muhim manba hisoblanadi. Negaki, etnotoponimlarda har qanday etnos 

oʻtmish tarixini muhim jihatlari – etnik tarkibi, joylashish xususiyati, etnik qorishuvi 

(assimilyatsiyalashuvi), va etnik birikish (konsolidatsiyalashuvi) namoyon boʻladi. Ayniqsa, 

tarixiy etnik xaritani shakllantirishda etnotoponimlar asosiy manba boʻlib xizmat qiladi. 13№ 

1 (1) 2024 

